
2024 - yil 7 - mart 69-9-123-Q/24 Boyovut tumani hokimligi

Аvtotransport vositalarini majburiy texnik ko‘rikdan o‘tkazish to`g‘risida

“Mahalliy davlat hokimiyati to‘g‘risida”gi O‘zbekistan Respublikasi Qonunining 6, 25-moddalari,
“Yo‘l  harakati  xavfsizligi  to‘g‘risida”gi  Qonunining  13-moddasi,  O‘zbekiston  Respublikasi  Vazirlar
Mahkamasining 2021-yil  9-martdagi  125-sonli  qarori  bilan  tasdiqlangan “Transport  vositalarini  majburiy
texnik ko‘rikdan o‘tkazish tartibi  to‘g‘risida”gi Nizomga (keyingi o‘rinlarda – Nizom) muvofiq transport
vositalarining 2024 yilda majburiy texnik ko‘rigini tashkil qilish maqsadida,

Q A R O R      Q I L A M A N:

1.  Tuman hududidagi  mulkchilik  shaklidan  qat’iy  nazar  yuridik  va  jismoniy  shaxslarga  tegishli
bo‘lgan transport vositalari majburiy texnik ko‘rikdan o‘tkazilsin.

2. Tumanda transport vositalarini majburiy texnik ko‘rikdan o‘tkazish bo‘yicha tuman komissiyasi
tarkibi 1-ilovaga, jismoniy va yuridik shaxslarga tegishli bo‘lgan transport vositalarining 2024 yilgi majburiy
texnik ko‘rikdan o‘tkazish jadvali 2-ilovaga muvofiq tasdiqlansin.

3. Transport vositalari qo‘yidagi davriylikka muvofiq texnik ko‘rikdan o‘tkazilsin:

a) tijorat asosida yo‘lovchilar tashish faoliyati bilan shug‘ullanuvchi yengil avtomobillar, avtobuslar,
trolleybuslar, tramvaylar va o‘rindiqlar soni 8 ta va undan ortiq bo‘lgan (haydovchining o‘rnidan tashqari),
odamlarni  muntazam tashish  uchun jihozlangan yuk avtomobillari,  yirik  gabaritli,  og‘ir  vaznli  va  xavfli
yuklarni tashish uchun maxsus transport vositalari va ularning tirkamalari - bir yilda ikki marta;

b) ishlab chiqarilganiga olti yildan ko‘p bo‘lmagan yuridik shaxslarga tegishli transport vositalari
(mazkur  bandning  «a»  kichik  bandida  ko‘rsatilgan  transport  vositalaridan  tashqari),  shuningdek,  ishlab
chiqarilganiga o‘n bir yildan o‘n to‘rt yilgacha (o‘n to‘rtinchi yili ham) bo‘lgan jismoniy shaxslarga tegishli
M1 toifadagi transport vositalari (mazkur bandning «a» kichik bandida ko‘rsatilgan transport vositalaridan
tashqari) -ikki yilda bir marta;

v) ishlab chiqarilganiga olti yildan ortiq bo‘lgan yuridik shaxslarga tegishli transport vositalari, ishlab
chiqarilgan  vaqti  aniq  bo‘lmagan  transport  vositalari  (mazkur  bandning  «a»  kichik  bandida  ko‘rsatilgan
transport  vositalaridan  tashqari),  shuningdek,  ishlab  chiqarilganiga  o‘n  besh  yil  va  undan  ortiq  bo‘lgan
jismoniy  shaxslarga  tegishli  M1  toifadagi  transport  vositalari  (mazkur  bandning  «a»  kichik
bandida  ko‘rsatilgan  transport  vositalaridan  tashqari)  -  bir  yilda  bir  marta;

g) tirkamalar texnik ko‘rikka transport vositasi - shatakchi uchun belgilangan muddatlarda.

Ishlab  chiqarilganiga  o‘n  yilgacha  (o‘ninchi  yili  ham)  bo‘lgan  jismoniy  shaxslarga  tegishli  M1
toifadagi  transport  vositalari  (mazkur  bandning  «a»  kichik  bandida  ko‘rsatilgan  transport  vositalaridan
tashqari) texnik ko‘rikdan ixtiyoriy ravishda o‘tkaziladi.

Jismoniy shaxslarga tegishli bo‘lgan transport vositalari ro‘yxatdan o‘tkazilgan (vaqtincha ro‘yxatdan
o‘tkazilgan) hududda yoki egalarining xohishiga ko‘ra eksterritoriallik tamoyili asosida boshqa hududlarda
o‘tkazishi mumkin.

4. Mazkur qarorning 3-bandi «a» kichik bandida ko‘rsatilgan transport vositalarining texnik ko‘rigi:

birinchi marta – 1 mart – 30-iyunda;

ikkinchi marta – 1 sentyabr- 31-oktyabrda o‘tkaziladi.

Jismoniy va yuridik shaxslarga tegishli boshqa transport vositalarining texnik ko‘rigi 1-yanvar – 31-
dekabrda o‘tkazilsin.

5. Transport vositalari texnik ko‘rikka belgilangan muddatlardan oldin taqdim etilishi mumkin.

Jismoniy shaxslarga tegishli bo‘lgan transport vositalarini navbatdagi texnik ko‘rikka qo‘yish sanasi
joriy texnik ko‘rik paytida belgilansin.

6.  Transport  vositalari  DYHXX  organlari  tomonidan  texnik  ko‘rikdan  o‘tkazilganligi  uchun
O‘zbekiston  Respublikasi  Ichki  ishlar  vazirligi  tomonidan  moliya  vazirligi  bilan  kelishilgan  holda
tasdiqlanadigan miqdorda yig‘im undirilsin.

Birinchi (oldingi) texnik ko‘rikda nosoz deb topilgan transport vositalari takroriy texnik ko‘rikdan
o‘tkazilganlik uchun yig‘im undirilsin.

Texnik ko‘rik o‘tkazilganligi uchun yig‘im summasi tegishli mahalliy byudjetga o‘tkazilsin.

Jismoniy shaxslarga tegishli bo‘lgan M1 toifadagi transport vositalari faqat tadbirkorlik sub’ektlari
tomonidan texnik ko‘rikdan o‘tkazilsin.

Texnik  ko‘rikdan  o‘tkazilganligi  to‘g‘risidagi  talonni  (yoki  dublikatni)  berganlik  uchun  yig‘im
undirilmaydi.

7.  Tumandagi  barcha  transport  vositalari  egalari  bo‘lgan  yuridik  va  jismoniy  shaxslarga  texnik
ko‘rikdan o‘tkazish jadvali asosida transport vositalarini texnik jihatdan sozligini o‘z vaqtida texnik ko‘rikdan
o‘tkazish majburiyati yuklatilsin.

8.  Vazirlar  Mahkamasining 2021-yil  9-martdagi  125-son “Transport  vositalarini  majburiy  texnik
ko‘rikdan o‘tkazish tartibini takomillashtirishga doir qo‘shimcha chora-tadbirlar to‘g‘risida”gi qarorining 3-
bandiga ko‘ra, O‘zbekiston Respublikasi Milliy gvardiyasi, Mudofaa vazirligi, Ichki ishlar vazirligi va Davlat
xavfsizlik xizmati harbiy bo‘linmalarining transport vositalari mazkur idoralar tomonidan belgilangan tartibda
majburiy texnik ko‘rikdan o‘tkazilishi inobatga olinsin.

9.  Tuman hokimining 2023-yil  11-yanvardagi 8-9-123-Q/23-son,  2023-yil  6-fevraldagi 31-9-123-
Q/23-son hamda 2024-yil 6-martdagi 67-9-123-Q/24-sonli "Tumanda transport vositalarini majburiy texnik
ko‘rikdan o‘tkazish to‘g‘risida”gi qarorlari o‘z kuchini yo‘qotgan deb hisoblansin.

10. Ushbu qaror rasman e’lon qilingan kundan e’tiboran kuchga kiradi.

11. Mazkur qaror ijrosini nazorat qilish tuman hokimi o‘rinbosari K.Abdaliyev zimmasiga yuklatilsin.

Tuman hokimi D.Uralova

Boyovut tuman hokimining
2024-yil 7-martdagi

69-9-123-Q/24-son qaroriga
1-ilova

Tumanda transport vositalarini majburiy texnik ko‘rikdan o‘tkazish bo‘yicha tuman komissiyasi

T  A  R  K  I  B  I

Komissiya raisi :

J. Bekmurotov - Boyovut tuman ichki ishlar bo‘limi yo‘l harakati xavfsizligi
bo‘linmasi boshlig‘i, katta leytenant

Komissiya a’zolari:   

Lavozimga ko‘ra - Sirdaryo viloyati transport boshqarmasi sektor mudiri

U. Akbarov - Tuman mudofaa ishlari bo‘limi texnik xodimi

X. Jo‘rabekov - Tuman ekologiya va atrof muhitni muhofaza qilish va iqlim
o‘zgarishi bo‘limi

Lavozimga ko‘ra - Tuman avtomotohavaskorlar ko‘ngilli jamiyati a’zosi
(kelishuvga asosan)

Komissiya kotibi:

Lavozimga ko‘ra - Tuman ichki ishlar bo‘limi YHXB katta inspektori

 

Izoh: Tumanda avtotransport vositalari mavjud boʻlgan korxona va tashkilotlar masʼul xodimlari
komissiya aʼzolari hisoblanadi.

Komissiya aʼzolari vazifasidan ozod qilingan taqdirda oʻrniga tayinlangan shaxs komissiya aʼzosi
hisoblanadi.

Boyovut tuman hokimining
2024-yil 7-martdagi

69-9-123-Q/24-son qaroriga
2-ilova

Jismoniy va yuridik shaxslarga tegishli bo‘lgan transport vositalarining 2024-yilgi majburiy texnik
ko‘rikdan o‘tkazish

J A D V A L I

№
Tashkilot, korxona,
xo‘jalik va muassasalar
nomi

Texnik ko‘rik
o‘tkazish
kunlari

Texnik ko‘rik
o‘tkazish vaqti

Texnik ko‘rik
o‘tkaziladigan joy Transportlar soni

1.      

 


